КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

«Му пытшкöс йылысь» Россия Федерацияса Оланпасö содтöдъяс пыртöм йылысь» 291872-4 №-а федеральнöй оланпас бала йылысь

Коми Республикаса Государственнöй Сöвет шуис:

1. Ошкыны «Му пытшкöс йылысь» Россия Федерацияса Оланпасö содтöдъяс пыртöм йылысь» 291872-4 №-а федеральнöй оланпас бала (му пытшкöсöн вöдитчан право вуджöдöм йылысь), мый пыртöма Государственнöй Думаса депутатъяс В.А.Казаковöн, Н.В.Комароваöн, В.А.Пехтинöн, В.В.Прозоровскийöн, А.Ф.Семенченкоöн, В.С.Тимченкоöн оланпас бала вылö отзывын гижöм подувъяс серти (содтыссьö).

2. Ыстыны тайö Шуöмсö да оланпас бала вылö отзывсö Россия Федерацияса Федеральнöй Собраниелöн Государственнöй Думаö, Россия Федерацияса Федеральнöй Собраниелöн Федерация Сöветö, Россия Федерацияын Федеральнöй Собраниелöн Государственнöй Думаса Вöр-ва ресурсъяс да вöр-ваöн вöдитчöм кузя комитетö, Россия Федерацияса Федеральнöй Собраниелöн Федерация Сöветö пырысьяслы – Коми Республикаöс петкöдлысьяслы, Коми Республикаысь Россия Федерацияса Федеральнöй Собраниелöн Государственнöй Думаса депутатлы.

3. Тайö Шуöмыс вынсялö сiйöс примитан лунсянь.

Коми Республикалöн

Государственнöй Сöветса Веськöдлысь                           М.Д.Истиховская

Сыктывкар

2006 вося июнь 22 лун

III-8/140 №

Коми Республикаса

Государственннöй Сöветлöн 

2006 во июнь 22 лунся 

III-8/140 №-а Шуöм дорö

содтöд

«Му пытшкöс йылысь» Россия Федерацияса Оланпасö содтöдъяс пыртöм йылысь» 291872-4 №-а федеральнöй оланпас бала вылö

ОТЗЫВ

Тайö оланпас баласö примитöма ас кадö да веськöдöма му пытшкöсöн вöдитчöмын йитöдъяс право боксянь регулируйтöм бурмöдöм да минерально-сырьевöй база выльмöдöм вылö, перъян отрасльяс уджын зумыдлун пыртöм вылö, мый ёна колана озырлун перъян регионъясын инвестиционнöй бур климат лöсьöдöм вылö.

Выль коммерческöй тэчасъяс артмöдöм вылö лицензияяс öнiя переоформитан практика серти, кор лоö содтöд сьöм рöскод да инвестиционнöй проектъяслöн доныс ковтöма содö, му пытшкöсöн вöдитчан право пыртан да лицензияяс переоформитан выль подув пыртöмсö веськöдöма вертикально-интегрируйтöм компанияясын тайö процедурасö кокньöдöм вылö. Тайö чинтас сыкöд йитчöм рöскодсö да, кыв шутöг, öдйöджык кутасны пыртсьыны олöмö мупытшса озырлун тöдмалöмкöд да минерально-сырьевöй база выльмöдöмкöд йитчöм инвестиционнöй проектъяс.

Тайö оланпас бала примитöм вöсна инвестиционнöй проектъяс лоöны донтöмджыкöн, минерально-сырьевöй база выльмöдöм вылö позяс корсьны содтöд сьöм, мый лоö зэв коланаöн Коми Республикалы.

Вöзйöмсö арталöмöн Коми Республикаса Государственнöй Сöвет ошкö тайö оланпас баласö.

исп. Исакова

2 245 пас    


